
				இப்பக்கம் மெய்ப்பு பார்க்கப்படவில்லை
களவியல் அதிகாரம் 113

கண்ணுள்ளின் போகார்; இமைப்பின் பருவரார்; துண்ணியர் எம் காதலவர். f*26 என் காதலர், என் கண்ணிலிருந்து போகவே மாட்டார், அவர் எப்போதும் இருந்துகொண்டே இருப்பதால், இமை களை மூடி விழித்தால் கூட வருந்தமாட்டார். அவ்வளவு நுட்பமானவர்.

கண் உள்ளார் காதலவராக, கண்ணும் எழுதேம், கரப்பாக்கு அறிந்து. - 1127 என் காதலர் என் கண்ணுக்குள்ளே குடியிருக்கிறார். அதனால், என் கண்ணுக்கு மை தீட்டுவதில்லை. ஏன் என்றால், மை தீட்டும் அந்த வேளையில், அவர் மறைய நேரிடுமே என்னால் அதைத் தாங்க இயலாது.

நெஞ்சத்தார் காதலவராக, வெய்து உண்டல் அஞ்சுதும், வேபாக்கு அறிந்து. f :23 என் காதலர் என் கண்ணுக்குள் மட்டும் அல்ல என் நெஞ்சுக்குள்ளேயும் நிலைத்திருக்கிறார். அதனால், சூடான உணவுகளை உண்ண அஞ்சுகிறேன். ஏனென்றால், அவரைச் சுட்டுவிடக் கூடும் அல்லவா?

இமைப்பின், கரப்பாக்கு அறிவல்; அனைத்திற்கே, ‘ஏதிலர் என்னும், இவ் ஊர். ##29 என் இமைகளை மூடித் திறந்தால், என் கண்ணுக்குள்ளே இருக்கின்ற காதலர், மறைந்து விடுவாரோ என கண்ணை இமைக்காமல், விழித்தபடியே இருக்கின்றேன். (உறங்குவது இல்லை) அதனால், இந்த ஊர் மக்கள் அவரை அன்பு இல்லாதவர் என்று இகழ்கிறார்கள்.

உவந்து உறைவர், உள்ளத்துள் என்றும்; இகந்து உறைவர்; ஏதிலர் என்னும், இவ் ஊர். Hij என் உள்ளத்தினுள் இருக்கும் காதலருடன் நான் மகிழ்ந்து உறவாடிக் கொண்டிருக்கிறேன். அதை அறியாத இந்த ஊர் மக்கள், அவர் என்னைப் பிரிந்து வாழ்கின்றார் என்று துற்றுகின்றனரே, என்ன அநியாயம்!

